
内容概要

　　王冰，号启玄子，约生于公元710～804年。
曾任唐代太仆令。
年轻时笃好养生之术，留心医学。
潜心研究《素问》达12年之久，经过分门别类、迁移补缺、阐明奥义、删繁存要以及前后调整篇卷等
整理研究工作，著成《重广补注黄帝内经素问》24卷，81篇，为整理保存古医籍作出了突出的贡献。
　　《王冰医学全书》集唐代王冰所编著医学论著之大成。
其中包括《重广补注黄帝内经素问》24卷，《玄珠密语》17卷，《天元玉册》28卷，《元和纪用经》1
卷。

章节摘录

　　初五日腐草化为萤，次五日土润溽暑，后五日大雨时行。
凡此六气一十八候，皆夏气扬蕃秀之令，故养生者必敬顺天时也。
新校正云：详“木堇荣”今《月令》无。
逆之则伤心，秋为痃疟，奉收者少，冬至重病。
逆，谓反行冬令也。
痃，痃瘦之疟也。
心象火，王于夏，故行冬令则心气伤。
秋金王而火废，故病发于秋，而为痎疟也。
然四时之气，秋收冬藏，逆夏伤心，故少气以奉于秋收之令也。
冬水胜火，故重病于冬至之时也。
　　秋三月，此谓容平，万物夏长，华实已成，容状至秋，平而定也。
天气以急，地气以明，天气以急，风声切也。
地气以明，物色变也。
早卧早起，与鸡俱兴，惧中寒露故早卧，欲使安宁故早起。
使志安宁，以缓秋刑，志气躁则不慎其动，不慎其动则助秋刑急，顺杀伐生，故使志安宁缓秋刑也。
收敛神气，使秋气平，神荡则欲炽，欲炽则伤和气，和气既伤，则秋气不平调也，故收敛神气使秋气
平也。
无外其志，使肺气清，亦顺秋气之收敛也。
此秋气之应，养收之道也。
立秋之节，初五日凉风至，次五日白露降，后五日寒蝉鸣。
次处暑气，初五日鹰乃祭鸟，次五日天地始肃，后五日禾乃登。
次仲秋白露之节，初五日盲风至，鸿雁来，次五日玄鸟归，后五日群鸟养羞。
次秋分气，初五日雷乃收声，次五日蛰虫坯户，景天华，后五日水始涸。
次季秋寒露之节，初五日鸿雁来宾，次五日雀入大水为蛤，后五日菊有黄华。
次霜降气，初五日豺乃祭兽，次五日草木黄落，后五日蛰虫成俯。
凡此六气一十八候，皆秋气正收敛之令，故养生者必谨奉天时也。
新校正云：详“景天华”三字，今《月令》无。
逆之则伤肺，冬为飧泄，奉藏者少。
逆，谓反行夏（当作“春”）令也。
肺象金，王于秋，故行夏（当作“春”）令则气伤，冬水王而金废，故病发于冬。
飧泄者，食不化而泄出也，逆秋伤肺，故少气以奉于冬藏之令也。
　　冬三月，此谓闭藏，草木凋，蛰虫去，地户闭塞，阳气伏藏。
水冰地坼，无扰乎阳，阳气下沉，水冰地坼，故宜周密，不欲烦劳。
扰，谓烦也，劳也，早卧晚起，必待日光，避于寒也。
使志若伏若匿，若有私意，若已有得，皆谓不欲妄出于外，触冒寒气也。
故下文云：去寒就温，无泄皮肤，使气亟夺，去寒就温，言居深室也。
《灵枢经》曰：“冬日在骨，蛰虫周密，君子居室。
”无泄皮肤，谓勿汗也。
汗则阳气发泄，阳气发泄则数为寒气所迫夺之。
亟，数也。
此冬气之应，养藏之道也。
立冬之节，初五日水始冰，次五日地始冻，后五日雉入大水为蜃。
次小雪气，初五日虹藏不见，次五日天气上腾，地气下降，后五日闭塞而成冬。
次仲冬大雪之节，初五日冰益壮，地始拆，鹖乌不鸣，次五日虎始交，后五日芸始生，荔挺出。
次冬至气，初五日蚯蚓结，次五日麋角解，后五日水泉动。

次季冬小寒之节，初五日雁北乡，次五日鹊始巢，后五日雉雊。
次大寒气，初五日鸡乳（以上二十字，据别本所补），次五日鸷鸟厉疾，后五日水泽腹坚。
凡此六气一十八候，皆冬气正养藏之令，故养生者必谨奉天时也。
　　⋯⋯

